
   

3 ліпеня – Дзень Незалежнасці Рэспублікі Беларусь – галоўнае свята 

беларускай дзяржаўнасці, якое стала сімвалам нацыянальнага адраджэння 

нашай краіны. Адзначаецца ў дзень вызвалення Мінска ад нямецка-

фашысцкіх захопнікаў – 3 ліпеня 1944 года. У гэты дзень  сэрцы беларусаў  

перапаўняюць гонар, радасць і ў той жа час гора і смутак ад усведамлення 

таго, якой цаной здабыта наша незалежнасць. 

З нагоды святкавання  Свіслацкая раённая бібліятэка прапануе чытачам 

тэматычную падборку новых кніг. 

 

Сіпакоў, Я. Зялёны лісток на планеце 

Зямля: эсэ / Янка Сіпакоў. – Мінск: Мастацкая 

літаратура, 2023. – 278с. – (Бібліятэка 

выбраных твораў).  
Кніга  лаўрэата Дзяржаўнай прэміі Беларусі, 

заслужанага дзеяча культуры Рэспублікі 

Беларусь, вядомага беларускага пісьменніка Янкі 

Сіпакова ўяўляе сабой своеасаблiвы партрэт 

нашай краіны. Гэта  сапраўдная энцыклапедыя  

гiсторыi Беларусі – ад глыбокай даўнiны да 

сённяшнiх дзён. Тут грунтоўны аповед i пра наша 

месца на планеце, i пра нашу зямлю, нашых 

людзей,  нашу мову, ваду, нашы лясы, замкi, пра 

нашы святыні і сімвалы, нашы войны, пра тое, якiя песнi мы спяваем, з чаго 

смяёмся, пра нашы гарады i мястэчкi,  пра нашу культуру і літаратуру і шмат 

іншага.                                                                                                                                                                                        

 

Лица Великой Победы / сост. 

А.Е.Матвиенко; авт. текста: А.Е.Матвиенко, 

В.М.Тулинов. – Минск: Звязда, 2023. – 184с.: 

ил.  

Хто не памятае свайго мінулага, асуджаны 

перажыць яго ізноў. На шчасце, беларусы свята 

захоўваюць гістарычную памяць. Для ўсіх, хто 

цікавіцца гераічным мінулым нашай краіны, у 

выдавецкім доме “Звязда” па заказе і пры 

фінансавай падтрымцы Міністэрства інфармацыі 

выпусцілі багата ілюстраваную кнігу “Лица 

Великой Победы”. Выданне расказвае  аб 

ураджэнцах Беларусі, якія абаранялі нашу 

Радзіму ў 1941–1945 гг., а таксама прадстаўніках 

іншых нацыянальнасцей, якія не шкадавалі 

жыцця, абараняючы і вызваляючы беларускую зямлю.  

 



Корсак, А.И. Шталаг №354: история 

и память / А.И.Корсак, С.А.Каминский. – 

Минск: Беларусь, 2023. – 104с.: ил. – 

(Беларусь. Трагедия и правда памяти).   
Выданне прысвечана адной з 

трагічных старонак гісторыі Вялікай 

Айчыннай вайны ў Беларусі – масавай гібелі 

савецкіх ваеннапалонных у шталагу №354, 

які размяшчаўся на тэрыторыі савецкага 

ваеннага гарадка Баравуха-1 (цяпер раён у 

г.Наваполацку). У перыяд 1941-1943 гг. у 

лагеры ўтрымлівалася каля 29 000 савецкіх 

вайскоўцаў, звыш 18 000 з іх загінулі. У кнізе ўпершыню звернута ўвага на 

становішча савецкіх жанчын-ваеннапалонных у шталагу №354. Адзін з 

раздзелаў прысвечаны лёсам савецкіх ваеннапалонных, якім удалося ўцячы 

са шталага №354 і прадоўжыць барацьбу ў атрадах партызанскіх 

фарміраванняў. У выданні прыведзены гістарычныя і сучасныя фатаграфіі, 

фотакопіі архіўных дакументаў. 

  

Хорошевич, Е.И. Священная память 

Великой Победы / Е.И.Хорошевич, А.В.Шарков. 

– Минск: Беларусь, 2023. – 399с.: ил.  
У кнізе асвятляецца дзейнасць дзяржавы па 

ўвекавечанні памяці абаронцаў Айчыны і захаванні 

памяці ахвяр Вялікай Айчыннай вайны, асноўныя 

формы гэтай дзейнасці, а таксама арганізацыя 

пошукавай работы ў Рэспубліцы Беларусь з мэтай 

выяўлення не ўлічаных воінскіх пахаванняў і ахвяр 

вайны, устанаўлення звестак аб загінуўшых. 

  

 

І памяць гаворыць: зборнік твораў для 

дадатковага чытання ў 10 класе: для дзяцей 

старэйшага школьнага ўзросту / склад. 

С.І.Моўчан. – Мінск: Беларусь, 2023. – 279с. – 

(Школьная бібліятэка).   
У кнігу ўвайшлі лірычныя і празаічныя творы 

беларусаў-франтавікоў, сучасных беларускіх 

аўтараў, для якіх тэма Вялікай Айчыннай вайны 

стала адной з галоўных у творчасці. Глыбока і па-

майстэрску ў іх перададзены боль беларускага 

народа, раскрыты трагедыі асобных сем’яў і людзей, 

паказаны самыя жахлівыя бакі вайны – для таго, каб 

такое болей ніколі не паўтарылася... 


